
Став странаясса пролетариӥяс, ӧтувтчӧШ
ВКП(б) 

Сыктывдінса 
райкомлӧн да 

райисполкомлӧн 
орган

Бура лӧсьӧдчыны колхозникъяс 
съезд кежлӧ

Большевистскӧя портам олӧмӧ ВКП(б) 
ЦК майскӧй Пленумлысь шуӧмъяссӧ

„Колхозъяслысь общест
венной муяс разбазари- 
вайтӧмысь видзан мера
яс йылысь" ВКП(б) ЦК да 
СССР-са СНК постановле
ние серти тавося арын вос- 
сяс колхозникъяслӧн Став
союзса съезд, коді видлa-i 
лас вопрос сельхозартель 
устав дінӧ поправкаяс йы
лысь.

Тайӧ съездыс кутас име- 
■тны ыджыд тӧдчанлун 
колхознӧй сикт ОЛӦМЫН, 
став страна олӧмын. Сійӧ 
петкӧдлас кутшӧм гырысь 
ӧдъясӧн колхознӧй строй 
тувтчалӧ водзӧ, коммуниз
ме. Видзму овмӧс коллек- 
тивизируйтӧм завершитӧ- 
ма, колхознӧй строй по- 
мӧдз ёнмис.

Миян районса честнӧй 
колхозникъяс, кыдзи и Сӧ 
ветскӧй Союзса став чест 
нӧй колхознӧй крестьянст
во, сельскохозяйственной 
артельлысь сталинскӧй ус
тав стӧча олӧмӧ пӧртӧмӧн, 
воысь воӧ ёнмӧдӧ кол
хозъяслысь общественной 
овмӧс, аслыныс завоюйтӧ- 
ны зажиточной да культур
ной олӧм. Колхозъяслӧн да 
колхозникъяслӧн доход
ность содӧ. Паджга сель- 
сӧветувса „Югӧр“ колхо
зын, например, честнӧя 
уджалысь колхозникъяс 
кольӧм воын босьтісны кык 
во вуджмӧн нянь да турун. 
Тані абуӧсь нин мӧстӧм, 
порсьтӧм да ыжтӧм кол
хозникъяс.

Колхозлысь обществен
ной овмӧс ёнмӧдӧм да 
паськӧдӧм йылысь тӧждлун 
волнуйтӧ ӧні став честнӧй 
колхозникъясӧс. Миян ра
йонса честнӧй колхозникъ
яс ыджыд кыпыдлунӧн стре- 
титісны партиялысь да 
правительстволысь меро
приятием, кодӧс веськӧ- 
дӧма колхозъяслысь обще
ственной овмӧс ёнмӧдӧм 
вылӧ. ВКП(б) ЦК майскӧй 
Пленум решениеяслысь 
ыджыд тӧдчанлунсӧ гӧгӧр- 
воӧмӧн, колхозникъяс, да 
вecиr тшӧтш найӧ, кодъяс 
войдӧр эз уджавлыны кол
хозной производство вы
лын, кутісны честнӧя, сьӧ- 
лӧмсяньныс уджавны кол
хозын. Паль сельсӧветувеа 
колхозъясысь, например, 
ВКП(б) ЦК майскӧй Пле
нум решениеясӧн тӧдмась- 
тӧдз колхозын вӧлі оз 
уджавны 80 колхозник да 
колхозница, a тайӧ реше- 
ынеяснас тӧдмасьӧм бӧрын 
тайӧ йӧз лыдсьыс 60 мор- 
тыс честнӧя кутісны уджав
ны колхозын.

Но такӧд ӧттшӧтш кол
хозъясын эмӧсь на лжекол- 
хозникъяс, лодырьяс, рвачь- 
яс, кодъяс ӧшалӧны кол
хоз сьылі вылын да зільӧ-

Заводитчис приусадебной муяс мерайтӧм
ны колхозлысь нетшышт- 
ны унджык да ассьыныс 
сетны этшаджык. Сідз кӧ 
решительнӧя колӧ тышкась
ны татшӧм мнимӧй колхоз- 
никъясыскӧд. Колӧ нӧшта 
ёнмӧдны колхознӧй произ
водство, кыпӧдны общест
венной колхознӧй овмӧс- 
лысь рольсӧ да такӧд ӧт- 
TШÖTIII могмӧдны колхоз
никъяслысь потребностьсӧ 
да доходсӧ. Тайӧ вопросъ- 
яссӧ решитас колхозникъ 
яслӧн Ставсоюзса съезд, 
коді воссяс тавося арын

Колхозъясын ӧні пӧсь 
кад. Воис турун идралан 
пӧра. Нуӧдчысьӧ нянь ид- 
раліг кежлӧ большевист 
скӧя лӧсьӧдчӧм. Уна кол
хозъясын, кыдзи Молотов 
нима колхозын (Ыб сельсо
вет), „Красный трактор*4 
колхозын (Паль сельсовет) 
торъя бригадаяс, звенояс, 
колхозникъяс петісны мӧ 
да мӧдыскӧд ордйысьӧмӧ, 
медым успешнӧя нуӧдны 
турун да нянь идралӧм. 
Медым выль, гырысь вер- 
мӧмъясӧн помавны тавося 
видзму уджалан во.

Местной партийной да 
комсомольскӧй организа- 
цияяслӧн мог—став вынӧн 
да большевистскӧй разма 
хӧн паськӧдны колхозникъ 
яслысь ордйысьӧм, возгла 
витны массаяслысь движе 
ние. Бура лӧсьӧдчыны кол 
хозникъяс съезд кежлӧ, 
встретитны сійӧс колхоз
ной производствоса став 
участокъяс вылын выль, 
гырысь победаясӧн, став 
культураяс кузя босьтны 
вылын урожай, образцовӧя 
нуӧдны уборка да заготов
ка. Татшӧмӧсь могъяс, ко- 
дӧс ми долженӧсь пӧртны 
олӧмӧ тавося видзму уджа
лан воын.

Колӧ колхознӧй видзьяс 
да муяс вылын котыртны 
массӧвӧй политический 
удж, паськыда петкӧдлыны 
водзынмунысь колхозъяс
лысь да колхозникъяслысь 
пример, вежласьны опытӧн, 
подтягивайтны кольччысь- 
ясӧс. Сӧмын татшӧм ногӧн 
ми вермам пӧртны олӧмӧ 
тайӧ вылын индӧм гранди
озной могъяссӧ.

Ӧнісянь НИН колхозъ
ясын колӧ котыртны кол- 
хозникъяслӧн лоан Ставсо
юзса съездлы сийӧм соци
алистической ордйысьӧм, 
коді колхозной крестьян 
ствоӧс нӧшта ёнджыка мо 
билизуйтас колхозъяслысь 
общественной овмӧс ёнмӧ- 
дӧм да паськӧдӧм вӧсна 
тышкасьӧм вылӧ. Делӧыс 
миян сайын, коммунистъяс, 
руководительяс!

„Колхозъяслысь общест
венной муяс разбазари- 
вайтӧмысь видзан мераяс йы 
лысь „ВКП(б) ЦК да СССР- 
са СНК постановление сер
ти колӧ нуӧдны тавося 
август 15 лунӧдз став при
усадебной муяс мерайтӧм. 
Партия да правительство 
торйӧн индісны, мый тайӧ 
мероприятие нуӧдӧмсӧ дол
жен лоны заводитӧма та
вося июль первой лунысь 
не сёрӧнджык.

Миян районын приуса
дебной муяс мерайтӧм 
заводитчис июль 2 лунӧ. 
Райисполкомлӧн комиссия, 
комиссияса председатель 
Подиков ёрт веськӧдлӧм 
улын Выльгорт сельсӧвет- 
увса „Красный маяк" кол
хозын мерайтіс сизим 
приусадебной участок да 
на вылӧ оформитісны 
актъяс.

Колӧ индыны, мый ра
йонувса колхозъясын при
усадебной участокъяс ме-

райтӧм заводитчис эз ор
ганизованной. Ӧткымын 
сельсӧветъяс кузя комис- 
сияясса председательяс 
июль 3 лунӧ пыр на вӧлі- 
ны райцентрын, а эз мун
ны местаяс вылӧ.

Комиссияса председатель- 
ясӧс да шленъясӧс инструк- 
тируйтӧма тырмытӧма. 
Додз сельсовет кузя 
комиссияса председатель 
Осипов ёрт висьталӧ, мый 
инструктаж муніс часысь 
не дырджык сэк, кор 
ВКГ1(б) ЦК да СНК индӧд- 
ын шуӧма комиссияяс ко- 
тыртӧм да найӧс инструк- 
тируйтӧм нуӧдны 5—7 
лунӧн.

Комиссияясса председа
тельяс да шленъяс водзын 
могыс сулалӧ сыын, медым 
организованной да ВКП(б) 
ЦК-лысь да СССР-са 
СНК-лысь индӧдъяссӧ стӧ- 
ча олӧмӧ пӧртӧмӧн нуӧд- 
ны приусадебной муяс 
мерайтӧм.

Кыпӧдіс нӧшта бурджыка уджалӧм вылӧ
„Колхозъяслысь общест

венной муяс разбазаривай- 
тӧмысь видзан мераяс йы
лысь" ВКП(б) ЦК лӧн да 
СССР-са СНК-лӧн поста
новление став честнӧй 
колхозникъясӧс кыпӧдіс 
нӧшта бурджыка уджалӧм 
вылӧ. „Красный партизан" 
колхозса (Выльгорт сель
совет) пӧрысь колхозник 
Оплеснин Павел Иванович 
июнь 1-йлункежлӧ уджаліс 
75 трудодень.

Оплеснинлӧн примерыс

хозниклы, а уджавны кӧ 
честнӧя да добросовест
ной позьӧ вӧчны ёна ун
джык.

Колхозница Суханова 
Мария Варфоломеевна та
вося воын уджаліс нин 
223 трудодень. Со код 
вылӧ колӧ равняйтсьыны 
колхозса став колхозникъ- 
яслы да колхозницаяслы. 
Сӧмын удж дінӧ татшӧм 
отношение дырйи ми вер
мам ёнмӧдны колхозлысь 
общественной овмӧс да

висьталӧ сы йылысь, мый I завоюйтны колхозникъяс- 
трудоденьяслысь минимум ļ лы зажиточнӧй олӧм. 
уджавны позьӧ любӧй кол-1

Колхозлысь общественной 
овмӧс ёнмӧдан меро

приятие
ВКГӀ(б) ЦК майскӧй 

Пленум шуӧм серти заво
дитчис колхозникъяслысь 
приусадебной участокъяс 
мерайтӧм. Тайӧ мероприя
тие нуӧдӧмсӧ обсуждайтӧм 
кузя „Красный партизан" 
колхозса (Выльгорт сельсо
вет) 4-ӧд номера бригада- 
ын вӧлі бригаднӧй соб
рание.

Собрание вылын высту
пайтысь, водзынмунысь, 
честной колхозникъяс да 
колхозницаяс ошкӧны пар
тиялысь да правительство
лысь тайӧ мероприятием.

Знатнӧй колхозница
Власова Александра Кон
стантиновна, коді тавося 
воын июнь I лунӧдз мувыв 
уджъяс вылын уджаліс 
нин 125 трудодень, пӧся 
ошкис колхозникъяслысь 
приусадебной участокъяс 
пӧрядокӧ вайӧдӧм. Сійӧ 
корис колхоз правлениеӧс 
решительнӧя тышкасьны 
лжеколхозникъяскӧд. На
пример, Налимова Анна 
Гавриловна, коді новлӧдлӧ 
сӧмын колхозницалысь ним- 
сӧ, 1938 воын „уджаліс"... 
0,55 трудодень, а таво—ни 
ӧтиӧс. Но та вылӧ видзӧд- 
тӧг сійӧ пӧльзуйтсьӧ 2000 
квадратнӧй метр размера 
приусадебной участокӧн да 
медым обработайтны ас
сьыс приусадебной участок- 
сӧ тшӧтш пӧльзуйтсьӧ кол
хозной BÖЛÖH.

Татшӧм фактъясыс, шен- 
зяна кӧть абу, талунӧдз на 
эз кыскыны вниманием 
Выльгортса сельсӧветлысь 
да территориальной первич- 
нӧй парторганизациялысь.

Советской Союзын
3200 сьылысь, музыкант, 

танцор
Н. К. Крупская нима на

родной творчество кузя 
ставсоюзса дом лӧсьӧдчӧ 
петкӧдлыны Ставсоюзса 
сельскохозяйственной выс
тавка вылын художествен
ной самодеятельность кузя 
медбур коллективъяссӧ. 
Август 1 лунсянь сентябрь 
15 лунӧдз выставка вывса 
зеленый театрын лоӧны 
концертъяс, кодъяс тӧдмӧ- 
дасны 11 союзнӧй респуб
ликаса народъяс самодея
тельной искусствоӧн. Сэні 
кутасны участвуйтны 3.200 
морт—музыкантъяс, сьы- 
лысьяс, танцоръяс.

Ӧткымын республикаын 
помалӧма нин выставка выв
са ставсоюзса показын 
участвуйтысьясӧс предва- 
рительнӧя бӧрйӧм. Азер
байджанской ССР-ысь ин- 
дӧма мӧдӧдны Москваӧ 
ашугъяслысь хор, мнухин- 
скӧй зурначьяслысь ан-

сабль, Мосалинскӧй ра
йонса женской танцеваль
ной ансабль да мукӧдъясӧс.

(ТАСС).

СНИМОК ВЫЛЫН‘.Московской 
военной округса Н-скӧй частьса 
лагерьясын тактическӧй занятие^ 
яс.

Социалистической у д ж -  
вывеа мастеръяс

СВЕРДЛОВСК, 3. (ТАСС). 
Тӧрыт вӧлі Верх-Истскӧй 
заводын социалистическӧй 
удж вывса мастеръясӧс гӧ- 
тӧвитан курсъяслӧн мед
воддза выпуск. 66 стахано
вец успешнӧя помалісны 
производство вылын тор- 
йӧдчывтӧг куим вося ве-
ЛÖДЧÖM.

2G6 стахановец получитіс 
дипломъяс

ЧЕЛЯБИНСК, 3. (ТАСС). 
Куим во сайын Челябин
ской тракторнӧй заводын 
вӧлі восьтӧма социалисти- 
ческӧй удж вывса мастеръ- 
яслысь курсъяс, кӧні таво 
велӧдчис 1.120 морт.

Курсъяслӧн медводдза 
выпуск вӧлі июль I лунӧ 
ЧТЗ-са 206 стахановец по- 
лучитісны социалистиче
ской удж вывса мастеръ- 
яслысь дипломъяс.

Партийной олӧм

Парторганизация быдмӧ надзӧн
Кӧрткерӧсса территори

альной первичнӧй партор
ганизациями лыддьысьӧ 
ВКП(б) са 4 шлен да ВКП(б)- 
са шленӧ 5 кандидат. Парт
организациями эмӧсь 7 во
ся кандидатскӧй стажа 
коммунистъяс, кыдзи А. А. 
Шестаков да С. И. Казаков 
ёртъяс, кодъясӧс позьӧ 
вуджӧдны ВКП(б)-са шленъ- 
ясӧ. Сы вӧсна, мый тані 
кандидатъяскӧд уджалӧны 
омӧля да оз вермыны под- 
готовитны найӧс партияса 
шленъясӧ вуджӧм вылӧ, 
тайӧ йӧзӧс ӧнӧдз на кольӧ- 
ны кандидатъясӧн.

Сідз жӧ омӧля мунӧ и 
ВКП(б)-са шленъясӧ выль 
кандидатъясӧс примитӧм. 
Тавося воын парторганиза
ция партия радъясӧ прими- 
тіс сӧмын на ӧти мортӧс. 
Тайӧ фактыс висьталӧ сы 
йылысь, мый парторганиза

ция да торйӧн парторг Ка
заков ёрт некутшӧм удж 
оз нуӧдны колхознӧй про 
изводство вывса стахано- 
вецъяскӧд да сиктса ин- 
теллигенциякӧд, кодъяс пи
ысь медбуръяссӧ позис эсь- 
кӧ отбирайтны партияӧ.

Тайӧ парторганизацияса 
коммунистъяс, П. А. Сер
дитое да Е. А. Тонких 
ёртъясысь ӧтар, омӧля кы- 
пӧдӧны ассьыныс полити
ческой уровеньсӧ. Унджык 
коммунистъяс „ВКГ1(б) ис
тория краткӧй курслысь* 
велӧдӧмаӧсь сӧмын на пер
вой да мӧд главаяс. ВКП(б)- 
лысь история самостоятель- 
нӧя велӧдӧм вообще лэдзӧ- 
ма ас визув вылӧ. Партор- 
ганизациялы таысь колӧ 
вӧчны колана вывод да 
бурмӧдны уджсӧ аслас 
шленъяс пӧвсын партийной 
воспитание пуктӧм кузя.

Партийной велӧдчӧм котыртӧма тырмытӧма
Коммунистъясӧс идейнӧя 

воспитайтӧм—эм быд парт- 
организациялӧн кывкутана 
мог. Тайӧ могсӧ олӧмӧ 
пӧртӧм йылысь, миян пар
тийной руководительяс уна
ысь на вунӧдчывлӧны да 
коммунистъясӧс идейнӧя 
воспитайтан делӧ лэдзлӧ- 
ны ас визув вылӧ. Шошка- 
са кандидатскӧй группаын, 
например, кӧні лыддьысьӧ 
ВКП(б)-са2 шлен да ВКП(б)- 
са шленӧ 2 кандидат, пар
тийной велӧдчӧм котыртӧ- 
ма ёна тырмытӧма.

„ВКП(б) история краткӧй 
курс" кузя самостоятель 
нӧй велӧдчӧм оз мун. Ком
мунистъяс учебниксӧ лыд- 
дьӧны, но оз конспекти-

руйтны. Кандидатскӧй груп
паын нуӧдлӧмаӧсь 4 теоре
тической беседа, но сійӧ 
бурсӧ нинӧм абу сетӧма 
сы вӧсна, мый коммунистъ
яс волывлӧмаӧсь беседаын 
обсуждайтан вопросъяс ку
зя гӧтӧвитчытӧг, рабочӧй 
записьястӧг да конспектъ- 
ястӧг.

Тані вӧлӧма „ВКП(б) ис 
тория краткӧй курслӧн" I 
да II главаяс кузя кык 
лекция.

ВКП(б) Райкомса агита
ция да пропаганда отдел- 
лы колӧ сетны отсӧг Шош- 
каса коммунистъяс пӧвсын 
партийной велӧдчӧм ко- 
тыртан делӧын.

ВЛКСМ-са 62 шленӧс примитӧма партияӧ
ВКП(б) Центральной Ко- 

митетӧн Ленин—Сталин
партияӧ примитӧм разре- 
шитӧмсянь Сыктывдінса 
ВЛКСМ Райком ВЛКСМ-са 
медбур да выдержанной 99 
шленлы сетіс партияӧ пы-

рӧм вылӧ рекомендацияяс.
Июль 3 лун кежлӧ ВКП(б)- 

са шленӧ кандидатъясӧн 
примитӧма да кандидатъ- 
ясысь ВКП(б)-са шленӧ ву- 
джӧдӧма ВЛКСМ-са 62 
шленӧс.

Паськӧдны агитаторъяс 
лысь бур опыт

ВКП(б)-лӧн XVIII-öд съезд 
Коймӧд Сталинской пяти
леткаса основной могъяс 
пиысь ӧтиӧн сувтӧдіс уджа
лысь йӧзӧс коммунистиче- 
скӧя воспитайтӧм. Тайӧ 
могсӧ олӧмӧ пӧртӧмын пар
тийной да сӧветскӧй ор- 
ганъяслы зэв ыджыд от- 
сӧг сетӧны пропагандистъ- 
яс да агитаторъяс, кодъяс 
уджалысь йӧз массаясӧ 
пыртӧны большевистскӧй 
правдалысь кывъяс.

Ыджыд роль ворсӧны 
агитаторъяс да пропаган- 
дистъяс уджалысь йӧз 
массаясӧс ВКП(б) ЦК май- 
скӧй пленум решениеясӧн 
тӧдмӧдӧмын. Тайӧ истина- 
сӧ эз на тыдалӧ тырвыйӧ 
гӧгӧрвоны миян районса 
торъя парторганизацияясын 
веськӧдлысьяс. Например, 
Выльгортса территориаль
ной парторганизацияын 
(парторгыс Кузьпелев) лыд- 
дьыссьӧ 22 агитатор, кодъ- 
ясӧс прикрепиталӧма кол- 
хозъясса торъя бригадаясын 
да звеноясын агитационной 
удж нуӧдӧм вылӧ. Но тайӧ 
сӧмын лыд боксянь. Видзӧд- 
лыны кӧ агитационной удж 
качество вылӧ, то сійӧ 
талунъя лун кежлӧ ёна на 
улын. Парторганизация аги
таторъяс уджӧн оз весь- 
кӧдлы. На пӧвсын сове- 
щаниеяс да беседаяс оз 
нуӧдсьыны.

Дерт, агитаторъяс пӧв 
сын эмӧсь замечательной 
йӧз, кыдзи Завьялов, Маль
цева, Савельева да мукӧд, 
кодъяс паргорганизация- 
лысь индӧд виччысьтӧг на
лы прикрепитӧм колхозъяс
ын нуӧдалӧны колхозникъ- 
яскӧд беседаяс. Торйӧн 
бур пример петкӧдлӧ Завь
ялов ёрт, коді конкретнӧй, 
колхозникъяслы медся гӧ- 
гӧрвоана примеръяс вылын 
разъясняйте партиялысь да 
правительстволысь поста- 
новлениеяс. Кужӧ мобили- 
зуйтны колхозникъясӧс 
партияӧн да правительст-

воӧн нуӧдан мероириятие- 
яс олӧмӧ пӧртӧм вылӧ.

Тайӧ ёртъяслысь агита
ционной уджын бур опыт- 
сӧ мукёд агитаторъяслы 
вуджӧдӧм йылысь Выльгорт
са территориальной пер
вичной парторганизация эз 
на мӧвпыштлы, кӧть эськӧ 
сійӧ ёна колана.

Выльгортса парторгани- 
зациялӧн торйӧн нин эм 
позянлуныс сы вылӧ, ме
дым кыпӧдны агитаторъяс- 
лысь да пропагандистъяс- 
лысь квалификация, медым 
найӧс вӧчны массаясӧс ко
ты ртысьясӧн да Коймӧд 
Сталинскӧй пятилеткаын 
сулалан могъяс олӧмӧ гіӧр- 
тӧм вылӧ мобилизуйтысь- 
ясӧн. Райцентрын эм парт
кабинет, кӧні позьӧ тшӧ- 
кыдджыка вӧчлывлыны аги- 
таторъяслысь семинаръяс 
да теоретической конфе- 
ренцияяс. Сідз кӧ делӧыс 
парторганизация сайын.

Кык вежон ӧти 
местаын

Миян районын талунъя 
лунӧдз на зэв неудовлетво
рительной состояниеын на- 
ходитсьӧ вӧр пуръялӧм. 
Тулысын вӧр гіуръялӧмлысь 
план лои орӧдӧма. Планын 
индӧм 60 сюрс кубометр 
пыдди лои пуръялӧма сӧ- 
мын 8920 кубометр.

Шыладор вӧрпунктса По- 
жӧг устьеын k i ,iК вежон 
чӧж нин стрӧитӧны гене
ральной запань, кӧні кутас 
пуръявсьыны Пожӧг ю ку
зя петкӧдӧм вӧр. Шензяна 
кӧть абу, но делӧыс кык 
вежон чӧж нин сулалӧ ӧти 
местаын. Талунъя лун кеж- 
лӧ тані абу на пуръялӧма 
ни ӧті кубометр вӧр.

Сыктыв ю вылӧ молльӧн 
вӧр петкӧдӧм помалӧма сӧ- 
мын на Кылтым юын (Шош
ка вӧрпункт).

Кылӧдчӧмын татшӧм по
ложение водзӧ вылӧ тер- 
питны позьтӧм, колӧ вӧч- 
ны решительной перелом 
кылӧдчан уджъяс ӧддзӧдӧм 
кузя.

СНИМОК ВЫЛЫН: „Мӧд Баку" районын Сызранскӧй нефте- 
промыслса (Куйбышевской область) 54 номера буровӧйысь началь
ник Я. Н. Ч ебанков экскурсант-красноармеецъяслысь гpynпaöc 
тӧдмӧдӧ бурильной долото устройствоӧн.

Колхознӧй О Л Ӧ М Л Ӧ Н  

сталинской устав
Сельхозартельлысь при- 

мернӧй устав вӧлі вырабо- 
тайтӧма да ӧтсӧгласӧн при- 
митӧма колхозник-ударникъ 
яслӧн Мӧд Ставсоюзса 
съездӧн 1935 вося февраль- 
ын. Сэки жӧ сійӧс вӧлі 
вынсьӧдӧма СССР-са Сов- 
наркомӧн да миян партия- 
лӧн Центральной Комитет* 
ӧн да татшӧм ногӧн бось- 
тіс сійӧ государственной 
законлысь вын.

Сельхозартельлысь Устав 
лӧсьӧдысьӧн да идейнӧя 
вдохновитысьӧн вӧлі Ста
лин ёрт.

Устав,—-висьталіс Сталин 
ёрт,—сійӧ высшӧй закон, 
сиктын выль общество 
стрӧитӧмлӧн основнӧй за
кон.

Уставса первой параграф- 
ын шуӧма: „Колхозной
туй, социализмлӧн туй 
эм дзик ӧти правильной 
туй уджалысь крестьяна- 
лӧн". Тайӧ туйыс унамил-

лионнӧй сӧветскӧй кресть' 
янствоӧс вайӧдіс зажиточ
ной, шуда олӧмӧ.

Сӧмын артельнӧй удж, 
о б щ е с т в е н н о й  му вы
лын удж, став машинаяс 
да орудиеяс тырвыйӧ ис- 
пользуйтӧмӧн, — восьтӧ 
колхозникъяслы паськыд 
туй зажиточностьлы быд- 
мӧм да став личнӧй да 
бытовӧй потребностьяс 
могмӧдӧм вылӧ.

Сельхозартельлӧн Устав 
лӧсьӧдӧ колхознӧй муӧн 
пӧльзуйтчӧмлысь чорыд 
пӧрядок. Му, кодӧс зани- 
майтӧ колхоз, кольӧ все- 
народнӧйӧн, государствен
ной собственностьӧн, но 
„закрепляйтчӧ артельлы 
бессрочной пӧльзуйтчӧм 
вылӧ, мӧдногӧн кӧ век 
кежлӧ". Тадзи висьтавсьӧ 
Уставлӧн мӧд параграфын.

Сталинскӧй Конституция 
закрепитіс тайӧ положение- 
сӧ. Таысь ӧтар Конститу-

цияын индӧма, ,'мый кол- 
хозъясӧн муӧн пӧльзуйт- 
чӧм пӧртсьӧ олӧмӧ бес
платно. Бесплатнӧйӧн сійӧ 
вӧлі и войдӧр, но Сталин
ской Конституция помӧдз 
закрепляйтӧ уджалысь 
крестьянстволысь тайӧ ве- 
личайшӧй завоеваниесӧ, 
кодӧс шедӧдӧма рабочӧй 
класс да сылӧн авангард— 
Ленин—Сталин партия 
веськӧдлӧм улын.

Колхозъяс сайӧ век кеж- 
лӧ пӧльзуйтчӧм вылӧ муяс 
закрепитӧм пуктӧ пом 
колхозъяс му массивъяс- 
лысь границаяс жугӧдлӧм- 
лы, лӧсьӧдӧ устойчивой зем
лепользование да мулысь 
плодородиесӧ кыпӧдӧм вы- 
лӧ зумыд база.

Сельхозартель Уставын 
яснӧя да стӧча шуӧма: 
„Артельлӧн единӧй му 
массив некутшӧм случай
ын оз вермы лоны чинто- 
ма“.

Обобществитӧм земель
ной угодиеясысь колхоз
ной дворлы личнӧй поль- 
зованиеӧ торйӧдсьӧ не- 
ыджыд приусадебной учас

ток 0,25—0,50 гектар, а 
торъя районъясын — ӧти 
гектар размерӧн, олан 
постройкаяс улысь муяс 
артавтӧг.

Сы вылӧ видзӧдтӧг, мый 
Устав стӧча урчитӧ при
усадебной участокъяслысь 
размеръяс, ӧткымын кол- 
хозъясса да торъя земель
ной органъясса руководи
тельяс нарушайтӧны тайӧ 
положениесӧ, мыйӧн вре- 
дитӧны колхознӧй стройлы.

„Колхозъяслысь общест
венной муяс разбазаривай- 
тӧмысь видзан мераяс йы
лысь* ВКП(б) ЦК-лӧн да 
СССР-са СНК лӧн 1939 
вося май 27 лунся поста
новление категорически 
запрещайтӧ татшӧм без
законием. Постановление- 
ын шуӧма:

„Установитны, мый кол- 
хозлӧн общественной муяс 
эмӧсь неприкосновеннӧйӧсь 
да налӧн размеръясыс неку- 
тшӧм условиеяс дырйи оз 
подлежитны чинтӧмлы 
СССР-са правительстволӧн 
особӧй разрешениетӧг, а

вермасны лоны сӧмын сод- 
тӧмаӧсь.

Быдсикас зільӧм чинты
ны колхозлысь обществен
ной муяс колхозникъяслӧн 
личнӧй овмӧс польза вылӧ, 
a сідз жӧ приусадебной 
участокъяс сельхозартель 
У ставӧн предусмотритӧм 
размеръясысь вывті быд
сикас содтӧм кутасны вид- 
лавсьыны кыдзи уголовной 
преступление, а мыжаяс 
кутасны подлежитны судӧ 
кыскӧмлы".

Сельхозартельлӧн Устав 
урчитӧ, кыдзи правильно 
сочетайтны колхозникъяс- 
лысь личнӧй, бытовӧй ин- 
тересъяссӧ налӧн общест
венной интересъяскӧд, 
кыдзи приспособитны ЛИЧ
НОЙ, бытовӧй интересъ
яс общественной инте
ресъяс дінӧ. Тайӧн сель- 
хозартельлӧн Устав кок- 
ньӧдӧ колхозникъясӧс 
коллективизм сямӧн воспи- 
тайтӧм.

Колхознӧй олӧмлӧн Ус
тав должен соблюдайтчы* 
ны нерушимӧя.

СНИМОК ВЫЛЫН: Минской районса (БССР) „Новы шлях" 
колхозса rидpoэлeктpocтaнциялöн общӧй вид.

Кык заготовитель костын,

Ловзьӧдны оборонной 
кружокъяслысь удж

Бӧръя кадын Осоавиахим- лӧ колӧ став мераясӧн
лӧн миян районса органи
зацияяс лыд боксянь тӧд* 
чымӧн содісны. 1938 воын 
Сыктывдін районын Осоа- 
виахимлӧн вӧлі лыддьыссьӧ 
56 первичнӧй организация 
ӀОіО шлен лыдӧн. Тавося 
июнь 1-й лун кежлӧ органи- 
зацияяслӧн лыдыс содіс 
кӧкъямысдас витӧдз. Тайӧ 
оргаиизацияясас шленӧн 
сулалӧны ӧні 2005 морт.

Тайӧ кыптӧмыс сӧмын 
лыд боксянь. Босьтны кӧ 
тайӧ организацияяссьыс обо- 
роно-массовӧй уджлысь 
состояниесӧ, сійӧ унджык 
оргаиизацияясас на абу ко
лана уровень вылын. Ра
йонын котыртӧма ПВХО 
кузя 65 . кружок, кытчӧ 
шымыртӧма Осоавиахимса 
927 шленӧс. Тайӧ висьталӧ 
сӧмын котыртӧм да шымыр- 
тӧм йылысь, a оз тайӧ кру- 
жокъясын большевистской 
удж йылысь. Ӧд ПВХО 
кружокъясса 927 шлен пи
ысь „ПВХО" значкистъясӧн 
гӧтӧвитӧма сӧмын на 351 
мортӧс. ВС кружокъясса 
865 шлен пиысь гӧтӧвитӧ- 
ма—140 значкистӧс. Обо- 
ронно-массовӧй удж бурмӧ- 
дӧмӧн эм позянлун тайӧ 
лыдпасъяссӧ содтӧм вылӧ.

Осоавиахимлӧн торъя 
первичнӧй opraнизaцияяc- 
ын, кыдзи Шошка НСШ-са, 
Выльгорт средней школаса, 
„Пионер" колхозса (Мор- 
дін сельсӧвет), Проньдор 
сельсӧветувса да Нювчим 
завод бердса организация- 
ясын шедӧдӧма неуна бур 
джык результатъяс, но та 
вылӧ ланьтӧдчыны неку- 
тшӧм подув абу. И тайӧ 
оргаиизацияясас водзӧ вы-

паськӧдны оборонно-массо- 
вӧй удж.

Зэв бур босьтсьӧм пет- 
кӧдліс „Пионер" колхоз 
бердса (Мордін сельсовет) 
осоавиахимовскӧй первич- 
нӧй организацияӧн веськӧд- 
лысь Забоев ёрт, коді ре
гыд кадӧн кужис кыскыны 
Осоавиахим радъясӧ и олӧ- 
ма колхозникъясӧс и том- 
йӧзӧс. Ӧні сэні лыддьысьӧ 
Осоавиахимса 40 шлен. За
боев ёрт сідз жӧ бура ко- 
тыртіс „ВС" значок вылӧ 
нормаяссдайтӧм. Сійӧ кӧть 
эськӧ олӧма колхозник нин, 
асьсӧ петкӧдліс бур лый- 
сьысьӧн, медводдза мор- 
тӧн сдайтіс ,,ВС“ значок 
вылӧ нормаяс.

Выльгортса средней шко
лаын тавося воын нин гӧ- 
тӧвитӧма „ПВХО" знач- 
кистъясӧн 100 мортӧс да 
„ГСО" значкистъясӧн—57 
мортӧс. Татшӧм организа- 
цияясыс талунъя лун кеж- 
лӧ лыддьысьӧны сӧмын на 
единицаясӧн.

Уна первичнӧй осоавиахи- 
мовскӧй организацияяс, кы
дзи Кӧрткерӧсса, Ыбса да 
Мордінса территориальной 
организацияяс, существуй- 
тӧны формальнӧя, бумага 
вылын. Тані абу котырталӧма 
да оз уджав ни ӧтик . обо
ронной кружок.

Местнӧй партийной да 
комсомольскӧй организа
цияясса веськӧдлысьяслы 
осоавиахимовскӧй органи
зацияясса веськӧдлысьяс- 
кӧд колӧ кутны быдлунъя 
йитӧд да ӧтвылысь, став 
актив котыртӧмӧн, лов- 
зьӧдны сиктын оборонно
массовой удж. Сажин.

Колхозникъяс колины доволекось

Звеноӧн уджалӧм сетӧ 
бур результат

Миян „Красный трактор" 
колхозын таво первойысь 
на котыртсялісны звенояс. 
Звеньевӧй удж подув вы
лын тувсов кӧдза уджъяс 
помалім срокысь водзджык. 
Став кӧдза уджъяс нуӧ- 
дjм сизим лунъя срокӧн.

Звеньевӧй уджлысь пре- 
имушествояссӧ тӧдвылӧ 
босьтӧмӧн, турун идраліг 
кежлӧ ми котыртім квайт 
звено, быд бригада вылӧ 
куим звеноӧн. Колхоз прав
ление турун пуктӧм кузя 
разработайтіс конкретнӧй 
производственной план. Та- 
йӧ план серти, турун пук- 
гӧм, ми помалам июль 28 
лунысь не сёрӧнджык.

Быд звеноын нуӧдӧма 
беседаяс. Колхозникъясӧс 
тӧдмӧдӧма звеньевӧй удж 
методъясӧн. Быд звено кoc- 
гын вӧчӧма социалистичес
кой ордйысьӧм вылӧ дого
вор. Медбур звеноясӧс 
премируйтӧм вылӧ колхоз 
правление торйӧдіс сьӧм.

„Красный трактор" кол
хозса председатель

В. Сидоров.
Паль сельсовет.

Колхоз д ась  турун 
идраліг кежлӧ

Коми областьлы 10 во 
нима колхоз (Час сельсо
вет) помаліс турун идраліг 
кежлӧ лӧсьӧдчан уджъяс. 
Ремонтируйтӧма 4 ытшкан, 
2 куртан да 1 вундан ма
шина. Быд уджалысь морт 
вылӧ тырмымӧн лӧсьӧдӧма 
косаяс да куранъяс.

Ӧні колхозникъяс заводи- 
тісны силосуйтчыны. Видзь- 
яс вылӧ ытшкыны петтӧдз 
колхозникъяс кӧсйӧны по
мавны силосуйтчӧм (пла
нын индӧма силосуйтны 80 
тонна) да зерновой да тех
нической култураяслы про
полка нуӧдӧм. Прополка 
заводитчис нин.

Н. Торлопов.

Миян районын эм кык 
заготовительной организа
ция. Ӧтиыс—Коми пушни- 
налӧн районнӧй заготкон
тора, мӧдыс—райпотреб- 
союзлӧн заготконтора. Та- 
йӧ кык организация костас 
существуйтӧ кутшӧмкӧ гӧ- 
гӧрвотӧм, ненормальной 
отношение. Петкӧдчӧ тайӧ 
сыын, мый райпотребсоюз- 
са веськӧдлысьяс сувтісны 
неправильной туй вылӧ да 
кутісны зільны „мырддьы- 
ны“ Коми пушниналӧн рай
онной заготконторалысь 
охотникъясӧс.

Тавося май 10 лунӧ рай- 
исполкомлӧн президиум лэ
дзис заготовкаяс нуӧдӧм 
йылысь постановление. Рай- 
потребсоюзса председатель 
Конаков да заготконтора- 
са юралысь Митяшин ёртъ
яс тайӧ постановлениеыс- 
лысь копияяссӧ сельпо 
правлениеясӧ ысталігӧн 
умышленнӧя шыбытісны по- 
становлениелысь 6—7—8—9 
нунктъяс. Тайӧ пунктъясас 
сёрниыс вӧлі мунӧ Пронь
дор сельсӧветувса „Ленин 
туйӧд" да Паджга сельсӧ- 
ветувса „Ньылідза" кол- 
хозъясӧс, кыдзи охотни- 
чейясӧс, специализируйтӧм 
йылысь да Лопыдін сель- 
сӧветувса „Выль вын" кол
хозын кролиководство ко-

тыртӧм йылысь.
Конаков да Митяшин та- 

йӧ пунктъяссӧ шыблалісны 
сы вӧсна, медым та йылысь 
эз тӧдны ни сельпоса ра
ботникъяс ни охотникъяс. 
Тайӧн найӧ кӧсйисны до- 
битчыны Коми пушнинаса 
районнӧй заготконторалысь 
охотникъясӧс асланыс ор- 
ганизацияӧ кыскӧм. И збыль
ысь, татшӧм цельсӧ найӧ 
практически заводитлісны 
пӧртны олӧмӧ. Кор Митя 
шин ёрт ветліс Проньдорӧ 
командировкаӧ зілис „мырд- 
дьыны" мӧд заготовитель
ной организациялысь охот- 
никъясӧс. Татшӧм практи- 
каыслы колӧ пуктыны ре- 
шительнӧй пом.

Татшӧм жӧ практика 
нуӧдӧны и Озёл сельпоса 
работникъяс. Медым аслы- 
ныс кыскыны райзаготпуш- 
ниналысь охотникъясӧс, 
Озёлса сельпоын сэтшӧм 
охотникъясӧс, кодъяс ву- 
джӧны сельполы кыйсьӧм 
вылӧ, заводитісньі стиму- 
лируйтны мануфактураӧн, 
кӧть эськӧ тайӧ лоӧ сӧвет- 
скӧй вузасьӧмлысь законъ- 
яс грубӧя нарушайтӧм. Ӧні- 
сянь жӧ коіӧ лӧсьӧдны 
кык заготовительной орга
низация костын нормальной 
отношениеяс.

в.

Ыбса клубын июнь 2 3 1 
лунӧ муніс звукӧвӧй обо
ронной фильм „Если зав
тра война", код ӧ с  BИДЗÖ- 
дісны колхозникъяс да 
сиктса интеллигенция—150 
морт. Июнь 24 лунӧ тані 
жӧ демонстрируйтсис зву-

I кӧвӧй художественной 
фильм „Человек в футля
ре". Тайӧ картинасӧ видзӧ- 
дісны 120 гӧгӧр морт.

Июнь 25 лунӧ цирко
вой программаӧн выступи- 
тіс циркач Крутиков. Колхоз 
никъяс колины доволенӧсь.

Ӧнісянь жӧ лӧсьӧдчыны 
скӧтӧс тӧвйӧдіг кежлӧ
Партия да правительство 

ыджыд внимание сетӧны 
социалистической скӧтви- 
дзӧм паськӧдӧм вылӧ. 
Ыджыд мог та кузя сувтӧ- 
діс ВКП(б) XVIII-öд съезд. 
Молотов ёрт доклад кузя 
съездӧн примитӧм резолю- 
цияын висьтавсьӧ:

Обеспечитны... „скӧт 
юрлыдлысь прирост да скӧт 
видзӧмлӧн тӧварнӧй про
дукциялысь быдмӧм сійӧ 
размеръясын, кодъяс тыр- 
выйӧ обеспечивайтӧны 
СССР-ын скӧтвидзӧмлысь 
проблема разрешитӧм. Вӧв 
юрлыд содтыны 35 прӧчент 
вылӧ, сюра гырысь скӧт- 
лысь 40 прӧчент вылӧ, 
порсьяслысь— 100 прӧчент 
вылӧ, ыжъяслысь да кӧза- 
яслысь—I 10 прӧчент вылӧ, 
колхознӧй товарной фер
маяс паськӧдӧм да ыдждӧ- 
дӧм вылӧ торъя внимание 
веськӧдӧмӧн".

Татшӧм мог сулалӧ кой- 
мӧд пятилеткаын скӧт ви-

дзӧм паськӧдӧм кузя. Тайӧ 
грандиозной могыс инмӧ 
тшӧтш и миян район увса 
колхозъяслы. Но та йылысь, 
тыдалӧ, эз на бура гӧгӧр- 
воны колхозъясса ставвесь- 
кӧдлысьяс. Например, ко- 
льӧм воын Кӧрткерӧс, Ма
джа да Додз сельсӧветув- 
са колхозъясын обществен
ной CKÖTÖC TÖBЙÖДІCHЫ
омӧль условиеын да и та
вося воын тайӧ сельсӧвет- 
увса колхозъясын талунӧдз 
на нинӧм оз вӧчсьы кол
хозной скӧтлы бур олан 
условие лӧсьӧдӧм кузя, 
кӧть эськӧ скӧтӧс тӧвйӧ- 
діг кежлӧ колӧ лӧсьӧдчы- 
ны ӧнісянь жӧ.

Додз сельсӧветувса „Ин
тернационал" колхозын 
вӧвъяс олӧны сэтшӧм по- 
мещениеын, коді сӧмын ту- 
йӧ видзму уджалан инвен- 
тарьяслы склад вылӧ. Таво 
вӧлі став позянлуныс, ме
дым тӧв кежлӧ стрӧитны 
шоныд конюшня, но колхоз

правление да сэтчӧс пред
седатель Д. П. Старцев 
та йылысь эз на мӧвпышт- 
лыны. Мӧсъяелы олӧм вы
ло тырмымӧн помещениеяс 
сідз жӧ абуӧсь. Мӧсъяс, 
кодъяс оз тӧрны общӧй 
скӧтнӧй дворӧ, видзсьӧны 
торйӧн, колхозникъяс кар- 
таын.

Татшӧм положениеыс не 
сӧмын „Интернационал" 
колхозын. Татшӧм жӧ сер- 
пас ми аддзам Додз сель- 
сӧветувса „Доброволец" да 
„Выль додз" колхозъясысь. 
Тані вообще вунӧдӧмаӧсь 
колхознӧй строительство 
йылысь. Ни ӧти колхозын 
абу лӧсьӧдӧма строитель
ной бригада. „Доброволец" 
колхозын стрӧитісны выль 
скӧтнӧй двор, но кор сійӧ 
пӧшти нин кутіс эшты- 
ны, стрӧитӧмсӧ эновтісны. 
„Выль Додз" колхозын ви- 
TÖД ВО нин стрӧитсьӧ ӧти 
конюшня, но шензяна кӧть 
абу, талунӧдз на сійӧс абу 
эiuтöдöмa. Конюшнялӧн 
срубйыс сулалӧ вевттьытӧг, 
a вевтыс сісьмӧ зэр улын. 
Кажитчӧ, мый зэв нин этша 
удж коліс эськӧ пуктыны

тайӧс эштӧдӧм вылӧ, но кол
хозса руководительяслӧн 
косностьыс мешайтӧ тані.

Колхознӧй строитель
ство кузя татшӧм жӧ лёк 
положениеыс и Маджа 
сельсӧветувса „Большевик" 
колхозын. Тані мӧд во нин 
стрӧитӧны конюшня, но 
уджыс водзӧ оз мун. Скӧт- 
Нӧй двор да телятник ва- 
жӧн нин *гребуйтӧны ремонт. 
Кӧть эськӧ тайӧ ремонтсӧ 
нуӧдӧм вылӧ колхозлӧн эм 
став позянлуныс, но ку- 
тшӧмкӧ, гӧгӧрвотӧм помка- 
яс вӧсна пыр сійӧ нюжалӧ. 
Абу ошйысяна положение
ыс и „Ударник" (Маджа 
сельсӧвет) да Калинин ни
ма (Кӧрткерӧс сельсӧвет) 
колхозъясын.

Тайӧ вылын индӧм кол
хозъяс сідз жӧ некутшӧм 
внимание оз сетны племен- 
нӧй скӧт паськӧдӧм вылӧ. 
Додз сельсӧветувса „Выль 
Додз" колхозын ӧнӧдз на 
эм кык кастрируйттӧм уж. 
Колхозъяслы вӧлі сетӧма 
индӧд кастрируйтны став 
неплеменнӧй ужъясӧс да кӧ- 
былаясӧс тырсьӧдавны сӧ- 
мын племеннӧй производи-

тельясӧн. Но тайӧ индӧдыс 
тані оз пӧртсьы олӧмӧ.

Тайӧ фактыс висьталӧ 
сы йылысь, мый колхоз
са веськӧдлысьяс, кыдзи 
„Большевик" колхозса пред
седатель Г. И. Коюшев, 
ӧнӧдз на оз колана ногӧн 
донъявны ассьыныс кадрсӧ. 
Тайӧ жӧ тыдалӧ и сэтшӧм 
пример вылын, мый Додз- 
са да Маджаса колхозъяс 
МТФ-са юралысьясӧ да 
ветсанитаръясӧ велӧдӧм 
вылӧ эз торйӧдны ни ӧти 
мортӧс.

Торъя колхозъясса руко
водительяс сідз ЖӦ 03 донъ
явны скӧтлысь висьӧм пре- 
дупреждайтан делӧ. Тайӧ 
тыдалӧ кӧть нин сыысь, 
мый вылын индӧм колхозъ
ясын некӧн абу предусмот- 
ритӧма висьысь скӧтлы 
изоляторъяс стрӧитӧм. Кол
хозъясса ветсанитаръяслӧн 
мог—добитчыны изоляторъ
яс стрӧитӧм, колхозъясын 
став мераясӧн племеннӧй 
делӧ паськӧдӧм да та под 
вылын скӧтлысь продук
тивность содтӧм.
Кӧрткерӧс участокса вет-

техник Д. Г. Королев.

Голландияын политической эмигрантьяслӧн 
положение

Антифашистскӧй фран
цузской газет „Дефанс" 
npнлoжeниeын юӧртсьӧ, 
мый голландской властьяс 
видзӧны политической эми- 
грантъясӧс ужасной усло
виеясын. Тайӧ Отчыд кы- 
иӧдліс нин Голландской 
да мировӧй общественность- 
лОн тӧдчана представи- 
тельяслысь протест. Гер 
манскӧй эмигрант Эрдман 
Буршуӧс вӧлі выдайтӧма 
Гестаполы. Ӧти чешской 
эмигрантӧс вӧлі арестуйте* 
ма Роттердамын да вайӧдӧ-

ма Германской граница вы
ло.

Уна политической эми- 
грантъясӧс интернируйтӧма 
казармаясын Амстердамын 
да мукӧд каръясын, на 
пӧвсысь Откымынъяс олО- 
ны заключениеын 1937 во
сянь. Мукӧд политической 
эмигрантъяс, кодъяс еврей- 
яскОд ӧтлаын эновтісны 
Германия еврейской по- 
громъяскӧд йитӧдын, олӧ- 
ны кык концентрационной 
лагеръясын.

(ТАСС).

Ч е м б е р л е н л ӧ н  з а я в л е н и е

ЛОНДОН, 3. (ТАСС). 
Данцигын положение йы
лысь общинаяс палатаын 
вопрос вылӧ вочавидзӧ- 
мОн, английской премьер 
Чемберлен заявитіс, мый 
имеитчысь сведениеяс сер
ти, тайӧ карас нуӧдӧма 
военной характера вель 
уна мероприятиеяс. Бӧръя 
кадӧ туристъяс пыдди Дан- 
цигӧ воисны уна немецъяс, 
да котыртӧма хеймвер ним 
улын оборона кузя мест
ной корпус. Польскӧй пра
вительство,—водзӧ висьта- 
ліс Чемберлен,—получитіс 
германской правительство- 
сянь юӧртӧм сы йылысь, 
мый август 25 лунӧ Дан- 
цигӧ воас германской крей
сер „Кенигсберг", коді олас

сэні 3 лун чӧж. Польскӧй 
правительство юӧртіс дан
цигской сенатлы, мый Дан- 
цигӧ германской крейсер 
волӧмлы паныд сійӧ оз 
возражайт. Данцигын по
ложение йылысь вопрос 
кузя английской правитель
ство кутӧ польскӧй да 
французской правительство- 
яскӧд топыд контакт.

Содтӧд вопрос вылӧ чем- 
берлен вочавидзис, мый 
„английской правительство 
зэв ёна донъялӧ польской 
правительстволысь позици-
ЯС Ӧ ".
„Данциг укрепитны зільӧм 
законность" йылысь вопрос 
вылӧ, Чемберлен вочави
дзис, мый та вылӧ сійӧ 
веськӧдас внимание.

Миян районувса уна колхозъясын, кыдзи Слӧбӧда сельсӧветув- 
са „Свет" колхозын эмӧсь мнимӧй юксьӧмъяс, медым бостьны ӧти 
колхознӧй семья вылын некымын приусадебной участок. „Свет" 
колхозса полеводческой бригадаса бригадир Иван Васильевич По
лин батьыскӧд фиктивнӧя юксьӧмӧн, батьыс и ачыс имеитӧны при
усадебной участокъяс, сэк, кор найӧ олӧны ӧтлаын.

— Мыйла нӧ Федӧрыс тадзи вӧччӧдӧма ассьыс челядьсӧ?
— Тайӧ сійӧ найӧс, кыдзи семьяса юксьысь шленъясӧс мӧдӧдіс 

содтӧд приусадебной участокла...

военной
_ w _ _____

t-. -----------------
(Чуяциясяяь da JІoядoяcяяь ТАСС  

поядеятъясӧя юӧртӧм серти)
ко р р ес -

Г е р м а н с к о й  в о й с к а  ф р а н к о -  

г е р м а н с к ӧ й  г р а н и ц а  д о р ы н

ЛОНДОН, 3. (ТАСС). 
„Дейли телеграф Энд-Мор- 
нинг пост" газетлӧн па- 
рижскӧй корреспондент 
юӧртӧ, мый Вентимилья

районын, франко-герман
ской граница дорын матын, 
находитчӧны германской 
войска.

Лунвыв Китайын

Кантон вылӧ войвывсянь 
наступайтысь китайскӧй 
войекалӧн торъя отрядъяс 
воисны Цзянцуньӧдз (Кан
тонсянь 16 километр ылна- 
ын).

Войвыв Китайын

Июнь 29 лунӧ японецъяс- 
ӧн босьтӧма кар Чжунмоу 
(Кайфынсянь рытыввывла- 
ньын) сійӧ жӧ луннас вӧлі 
бӧр босьтӧма китайскӧй 
войскаӧн.

Шаньси провинция лун
выв юкӧнса фронт вылын, 
Юаньцуюй кар бердса бой
ясын японецъяслӧн гырысь 
воштӧмъяс результатын,

японскӧй войска чинтӧны во
енной операцияяссӧ. Юань- 
цюй улын японецъяслӧн 
воштӧмъясыс—6 сюрс кы- 
мын морт виӧмӧн да рани- 
TÖMÖH.

Центральной Китайын

Центральной Китайса 
фронт вылын важмозыс 
лӧнь.

11 японскӧй самолёт звер- 
скӧя бомбардируйтісны Ли- 
хуан кар (Аньхуэй провин
ция рытыввыв юкӧнын). 
Карас уна виӧмъяс. Некы
мын сюрс мирнӧй олысь 
колины оланінтӧг.

Турун идраліг 
кежлӧ оз 

лӧсьӧдчыны
Додз сельсӧветувеа „Ин

тернационал" колхозын 
(председательыс Д. Стар
цев) турун идраліг кежлӧ 
лӧсьӧдчӧм пӧшти оз мун. 
Ытшкан да куртан машина
яс жугавлӧмаӧсь, но налы 
ремонт оз нуӧдсьы.

Стариеа.

Промколхоз 
б е з д е й с т в у й т о

Зеленец сельсӧветувеа 
промколхоз „Красная под
сочка" заводитіс бездей- 
ствуйтны. Промколхозса 
председатель Изъюров Ва
силий Григорьевич сетчис 
пьянствуйтӧм вылӧ да удж- 
ӧн веськӧдлӧмысь дзикӧдз 
ӧтдортчис.

Промколхоз „Красная 
подсочка" тавося воын 
должен 30 сюрс пуысь ви- 
йӧдны уль сир, но шензя- 
на кӧть абу, a вӧрын та- 
лунӧдз на ни от и морт оз 
уджав.

Татшӧм безобразиеыслы 
колӧ пуктыны пом.

С. ЛАДАНОВ.

Договор 03 портсьы «ЛЁИО

Миян „Трактор" колхоз 
Пальса МТС-кӧд вӧчис до
говор коськӧм гӧрӧм да 
целина лэптӧм вылӧ. Ка- 
житчӧ, мый МТС-са дирек- 
циялы тайӧ договорсӧ колӧ' 
вӧлі пӧртны олӧмӧ, но жа- 
литӧмысь, тайӧ оз тыдав.

МТС са директор Торло
пов ёрт, миян колхозын 
уджалысь тракторӧс вуджӧ- 
діс мӧд колхозӧ. Колхозын 
ӧні оз мун коськӧм гӧрӧм 
ни целина лэптӧм.

„Трактор" колхозса 
председатель СИДОРОВ.

Китайын войналы кык во
1937 вося июль 7 лунӧ 

китайскӧй Люкоуцзяо сикт
ын японской военщина 
спровоцируйтіс „инцидент", 
коді служитіс помкаӧн ки
тайской народлы паныд 
грабительской война панӧм 
вылӧ. Японскӧй милита- 
ристъяс важысянь дасьты- 
сисны Китайкӧд воюйтіг 
кежлӧ. Найӧ квастайтӧмӧн 
внсьтавлісны, мый некымын 
вежонӧн кужасны „Китайӧс 
сувтӧдны пидзӧсъяс вы- 
лас", медым китайскӧй на- 
родӧс лишитны националь
ной независимостьысь.

Японскӧй военщина не
кор эз лэдзлы мӧвп сы 
йылысь, мый Китай сетас 
агрессиялы упорной соп
ротивление. Нӧшта нин 
сійӧ эз артавлы сы вылӧ, 
мый Люкоуцзяоын „инци
дент" лоас кузь, япониялы 
изнурительной войнаӧн.

Тӧдса, мый войдӧр ки
тайской армияын эз вӧвлы 
единӧй командование. Ас 
костаныс враждуйтысь 
торъя китайскӧй провин- 
цияясса генералъяс имеит- 
лісны наемной армияяс, 
салдатъясыс кодъяслӧн

вуджлывлісны ӧти генерал- 
сянь мӧдӧ.

Оравлытӧм бойясын ки
тайской народ лӧсьӧдіс ре
гулярной армия, кодӧс под- 
чинитӧма единӧй командо- 
ваниелы. Сы могысь, ме
дым лӧсьӧдны вына армия, 
китаецъяс вынужденӧсь вӧ- 
ліны мунны территоииаль- 
нӧй уступкаяс вылӧ: ёна 
колана вӧлі сохранитны да 
сплотитны ловъя вын, ар
мия.

Война нюжаліс.
Лунысь лун японецъяс 

пыр ёнджыка подчинитісны 
асланыс страналысь эконо- 
микасӧ военнӧй нуждаяс- 
лы. Японскӧй зӧлӧталысь 
ёна этша запасъяссӧ вӧлі 
регыдӧн видзӧма заграни- 
цаысь военно-стратегиче- 
скӧй сырьёяс ньӧбалӧм вы- 
лӧ, ӧд Япония оз имеит ас- 
еьыс сырьё кузь война 
нуӧдӧм вылӧ. Тайӧ ёся от- 
разитчис став японскӧй про
мышленность вылӧ, кодъ
яс эз вӧвны йитчӧмаӧсь 
военнӧй поставкаясӧн.

Японской властьяс ёна 
чинтісны заграницаысь про
мышленной сырьё вайӧм.

Сё лыда посни предприя
тиеяс вӧлі тупкӧма, дас 
сюрсъяс лыда йӧз пырисны 
уджтӧмалысьяс рядӧ. Тайӧ 
нӧшта ёнджыка ӧддзӧдіс 
японияса уджалысь йӧз не- 
довольстволысь быдмӧмсӧ.

Такӧд ӧттшӧтш китай
ской народ сопротивление- 
лӧн вынъясыс быдмисны 
да ёнмисны.

Китайскӧй армиялӧн бое- 
способностьыс содіс, япон
ской оккупационной армия- 
лӧн вынъясыс слабмисны. 
Китайскӧй частьяс велӧд- 
чисны чорыда нӧйтны за- 
хватчикъясӧс.

Ханькоу дорса бойясын 
нёль тӧлысьӧн японецъяс 
воштісны 400 сюрс салдат, 
сійӧ кадын кор войналӧн 
первой воын японецъяслӧн 
воштӧмъясыс вӧліны 350 
сюрс морт.

Японецъяс кӧть и пыдӧ 
пырисны Китайӧ, но тайӧ 
сӧмын лишитіс найӧс сухо
путной частьяслысь дей- 
ствиеяссӧ военнӧй флот 
действиеяскӧд сочетайтны 
позянлунысь. Кымын ылӧ- 
джык мунісны японскӧй 
частьяс коммуникационной 
линияясысь, сымын омӧль- 
джыка вермисны найӧ пась-

кӧдны военнӧй операция- 
яс.

Японецъяс войдӧр квас- 
тайтӧмӧн горзылісны ыджыд 
территория йылысь, кодӧс 
босьтӧма Китайын. Ӧні жöļ 
та йылысь найӧ сёрнитӧны 
пыр этшаджык и этшаджык. 
Иностранной печать тырӧ- 
ма юӧртӧмъясӧн сы йылысь, 
мый японецъяс эз лоны по- 
ложениелӧн хозяеваясӧн 
захватитӧм районъясын. 
Храбрӧй отрядъяс китай
ской партизанъяслӧн мудз- 
лытӧг усьласьӧны японскӧй 
тылъяс вылӧ, взрывайтӧны 
кӧрттуйяс, мырддялӧны 
обозъяс, мукӧд дырйиыс 
грӧмитӧны гырысь гарни- 
зонъяс.

Паськыд партизанской 
движение японецъясӧс оз 
лэдз босьтсьыны оккупи- 
руйтӧм районъясӧс эконо- 
мическӧя освоитӧмӧ.

Китайлӧн народно-рево- 
люционнӧй армия медводз 
жугӧдіс японскӧй армия 
непобедимость йылысь ле 
генда. Пинсингуан дорса 
бойясын китаецъяс дзикӧд 
пазӧдісны медбур японскӧй 
дивизия. Японской сол- 
датъяслӧн дневникса мате
риалъяс висьталӧны сы йы

лысь, мый японскӧй час 
яс мед ёна полӧны 8 
народно-революционнӧй 
мияса частьяскӧд бойясы 
коді бойлысь маневрені 
да позищюннӧй форм, 
кужӧмӧн сочетайтӧмӧн я 
нецъясӧс сувтӧдӧ ме, 
виччысьтӧм да ӧпаснӧй 
ложениеӧ да вӧчӧ сы 
гырысь воштӧмъяс.

Война заводитчигӧн и и 
ясӧдзыс вооружитчӧм яп 
скӧй империалистъяс им 
тісны тӧдчымӧнъя перев 
важ китайскӧй армиялг 
характернӧй слабостьсӧ 
пользуйтӧмӧн. Ӧні кит 
скӧй армия ёнмис да i 
дзӧдіс агрессоръяслы 
противляйтчӧм. Кык 
чӧжся войнаӧн Китай . 
сьӧдіс ыджыд оборонг 
база.

Героической китайск 
народ упорнӧя дасьтыс 
генеральной контрнаступ 
ниеӧ сы могысь, мед 
победитны аслас справ 
ливӧй войнаын да весав 
странаӧс фашистской p 
бойникъясысь.

М. Тихомиров

